
Ezer egin al daiteke 'tsunami'-en ondorioz inor hiltzea saihesteko? 

Ezer egin al daiteke tsunami-en ondorioz inor hiltzea saihesteko? Baietz diote zientzialariek. Eurek eskatu bezala, lurrikaren eragina neurtzeko bi tsunamimetro (buia sismografodunak) jarriz gero. Indiako Ozeanoko arriskuak ezagunak ziren. 

Zaila? Ez. Duela berrogeita hamar urte AEBek sei tsunamimetro ezarri zituzten euren itsasertzak babesteko.Garestia? 250.000 dolar bakoitza. Zenbat kostatzen da pentagonoko gerra makineria segundo bakoitzeko? (1,5 bilioi dolar egunean). 

Garestiegia, hala eta guztiz? Bai. Zientzialariek ez dute krediturik. Zenbat balio du gizaki baten biziak gure sisteman? 

Hori ez da guztia. Badirudi Asiako agintariak ohartarazi zituztela. Izan ere, AEBetako Ozeanoen eta Atmosferaren Administrazio Nazionalarentzat lanean diharduten zientzialariek aurrez ohartarazi zuten AEBen Diego Garcia base militarra, eta horrek ez zuen ia kalterik izan.Baina badirudi haiek ez zutela telefonoa hartu ere egin Asiako agintariak jakinaren gainean jartzeko, AEBetako bi herritarrek salatu dutenez. Mezu bat bakarrik bidali zuten Indonesiara, ondorengo hau kontuan hartu gabe.Ohartarazi balituzte, biktimek barne aldera joateko edo leku garai batean kokatzeko aukera edukiko zuketen. 10-15 metroko aldea besterik ez zegoen bizirik irautearen eta hiltzearen artean. Nola azal dezakegu hirugarren mundukoen eta turista batzuen biziaren inguruko mespretxu hori?Hango Gobernuari eta herrialde aberatsenetakoei galdetu behar zitzaien tsunamimetroak finantzatu ez izanaren arrazoia, noski. Ez da lehen aldia turismo industria leku arriskutsu batean ezartzen dena. 

Une triste hauetan, zer egingo du munduko gizonik boteretsuenak? Bushek 15 milioi dolarreko limosna eman zuen. Milaka milioi dolar xahutu ditu Irakeko herritarren aurka. Baina,noski, gerrak irabazi handiak ekartzen dizkie multinazionalei; gerrak mundua menderatzen eta beldurtzen laguntzen dio. 

Hondamendi horrek eman digu zer pentsa: 

1. Bai, hondamendiak gertakari naturalak dira, baina ondorio gehienak saihestu edo murriztu zitezkeen. 

2. Oso garatuak izanagatik, zientzia eta teknologia erabiltezinak dituen gizartea, ez al da gizarte zentzugabea? 

3. Zertan gastatu beharko genituzke milioiak? Gerra egiten edo biziak salbatzen? 

4. Ezagutzak herrialde aberatsen monopolio izan behar al du? Adituak eta beharrezko ezagutza izan ziren, baina okerreko lekuan. Izan ere, adimena edozein gai arrunt balitz bezala erosten eta monopolizatzen da. 

5. Posible ez ezik, behar-beharrezkoa ere bada beste mundu bat: multinazionalen irabazi handien diktadura elkarren arteko lankidetzarekin eta elkartasunarekin ordezkatuko duena. 

